
ՙ__՚_____________2016 թ. N ____-Ա
ՎԱՐՁԱԿԱԼՈՒԹՅԱՄԲ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը և Հայաստանի Հանրապետության կառավարության 2013 թվականի հոկտեմբերի 3-ի N1106-Ն որոշումը` Հայաստանի Հանրապետության կառավարությունը  ո ր ո շ ու մ է.

  
1.<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի տնօրինության <Հայաստանի ազգային գրադարան> պետական ոչ առևտրային կազմակերպությանն անհատույց օգտագործման իրավունքով ամրացված Հայաստանի Հանրապետության Երևան քաղաքի, Կենտրոն, Տերյան 72 հասցեում գտնվող 1-ին մասնաշենքի կիսանկուղային և նկուղային հարկերից 146 850 000 դրամ շուկայական արժեքով, 504.8 քառ.մետր ընդհանուր մակերեսով տարածքը /այսուհետ՝ տարածք/ հետ վերցնել <Հայաստանի ազգային գրադարան> պետական ոչ առևտրային կազմակերպությունից և 10 տարի ժամկետով, ուղղակի ձևով վարձակալությամբ տրամադրել <149 Վ> սահմանափակ պատասխանատվությամբ ընկերությանը                             /իրավաբանական անձի պետական գրանցման համար`  N264.110.878933/ /այսուհետ՝ Ընկերություն/:
  
2. Հայաստանի Հանրապետության մշակույթի նախարարին՝ սույն որոշումն ուժի մեջ մտնելուց հետո, մեկամսյա ժամկետում, ապահովել <Հայաստանի ազգային գրադարան> պետական ոչ առևտրային կազմակերպության և <149 Վ> սահմանափակ պատասխանատվությամբ ընկերության միջև 2016թ. հունվարի 22-ին կնքված Երևան քաղաքի, Կենտրոն, Տերյան 72 հասցեում գտնվող 308.9 քառ.մետր մակերեսով տարածքի  վարձակալության պայմանագրի լուծման և վարձակալության իրավունքի դադարման պետական գրանցման հետ կապված աշխատանքների կատարումը:                          
         3. Հայաստանի Հանրապետության կառավարությանն առընթեր պետական գույքի կառավարման վարչության պետին` 


1) սույն որոշման 2-րդ կետում նշված աշխատանքների ավարտից հետո, եռամսյա ժամկետում, <Հայաստանի ազգային գրադարան> պետական ոչ առևտրային կազմակերպության հետ կնքել 14.07.2012թ. կնքված թիվ 84/0012 ոչ բնակելի տարածքի անհատույց օգտագործման պայմանագիրը սույն որոշման 1-ին կետում նշված տարածքի մասով լուծելու մասին համաձայնագիր /այսուհետ՝ համաձայնագիր/՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Հայաստանի ազգային գրադարան> պետական ոչ առևտրային կազմակերպության միջոցների հաշվին,


2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Ընկերության հետ կնքել սույն որոշման 1-ին կետում նշված տարածքի վարձակալության պայմանագիր /այսուհետ՝ պայմանագիր/:

4. Պայմանագրում սահմանելով, որ.

1) վարձակալության տրամադրվող տարածքի ամսեկան վարձավճարը՝ հաշվարկված Հայաստանի Հանրապետության կառավարության 2001 թվականի փետրվարի 22-ի  N 125 որոշմամբ սահմանված կարգով, կազմում է  270 000 դրամ,

 
2) վարձակալության հանձնված տարածքի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե, 
      
3) Ընկերությունը պարտավորվում է պայմանագիրն ուժի մեջ մտնելուց հետո մեկ տարվա ընթացքում կատարել 80 մլն. դրամ ներդրումներ՝ տարածքի հիմնանորոգման համար, 

4) Ընկերությունը պարտավոր է սույն կետի 3-րդ ենթակետով նախատեսված ներդրումների կատարումը հավաստող համապատասխան փաստաթղթերը ներկայաց​նել Հայաստանի Հանրապետության կառավարությանն առընթեր պետական գույքի կառա​վարման վարչություն՝ յուրաքանչյուր կիսամյակի ավարտից հետո 15-օրյա ժամկետում,

5) սույն կետի 3-րդ ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով,
6) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու  դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբող​ջու​թյամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով,
7) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը ենթակա է լուծման,

8) պայմանագրի նոտարական վավերացման  և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին: 
5. Հայաստանի Հանրապետության մշակույթի նախարարին՝ յուրաքանյուր բյուջետային տարվա վերջում, Հայաստանի Հանրապետության կառավարությանն առընթեր պետական գույքի կառավարման վարչության կողմից տրամադրված տեղեկատվության հիման վրա, Հայաստանի Հանրապետության կառավարություն ներկայացնել առաջարկություն՝ տվյալ տարվա պետական բյուջեով նախատեսված Հայաստանի Հանրապետության կառավարության պահուստային ֆոնդից, որպես դրամաշնորհ, սույն որոշման համաձայն կնքված պայմանագրով վարձակալի կողմից փաստացի վճարված գումարի 20 % չափով, <Հայաստանի ազգային գրադարան> պետական ոչ առևտրային կազմակերպությանը հատկացնելու վերաբերյալ:

ՏԵ Ղ Ե Կ Ա Ն Ք

<ՎԱՐՁԱԿԱԼՈՒԹՅԱՄԲ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն ՀՀ կառավարությանն առընթեր պետական գույքի կառավարման վարչության կողմից 11.01.2016թ. կազմակերպված աճուրդի՝ <Հայաստանի ազգային գրադարան> ՊՈԱԿ-ին անհատույց օգտագործման իրավունքով ամրացված Երևան քաղաքի Տերյան 72 հասցեում գտնվող 1-ին մասնաշենքի կիսանկուղային հարկից 308.9 ք.մ ընդհանուր մակերեսով տարածքը մեկ տարի ժամկետով վարձակալության է տրամադրվել <149 Վ>  ՍՊԸ-ին:

Հաշվի առնելով, որ Վարձակալն իրեն տրամադրված տարածքում իրականացրել է բավականին ներդրումներ՝ ուղղված տարածքի բարեկարգմանը (մետաղացանցերով ամրացվել են խոնավացած, բորբոս​նած և քայքայված պատերը, հատակը) և աշխատանքների իրականացման ընթացքում պարզվել է, որ շենքի կոյուղին և ջրահեռացման համակարգը չեն փոխարինել կառուցումից ի վեր, իսկ շենքի հիմքերն ամրակայման կարիք ունեն և վարձակալը  պարտավորվում է իրականացնել շուրջ 80 մլն. դրամի ներդրումներ, այդ թվում նաև մասնաշենքի կոյուղու և ջրահեռացման համակարգերի փոխարինման աշխատանքնե​ր, ՀՀ մշակույթի նախարարությունը 09.09.2016թ. գրությամբ ՀՀ կառավարությանն առընթեր պետական գույքի կառավարման վարչություն է ներկայացրել ՀՀ կառավարության 03.10.2013թ. թիվ 1106-Ն որոշմամբ հաստատված կարգին համապատասխան հայտ, համաձայն որի առաջարկվում է Երևան քաղաքի Տերյան 72 հասցեում գտնվող 1-ին մասնաշենքի կիսանկուղային հարկից <149 Վ>  ՍՊԸ-ի կողմից արդեն իսկ վարձակալած 308.9 ք.մ մակերեսով տարածքը, ինչպես նաև կիսանկուղային և նկուղային հարկերից լրացուցիչ 195.9 քառ.մետր մակերեսով տարածք /ընդամենը՝ 504.8 քառ.մետր/ ուղղակի ձևով 10 տարի ժամկետով վարձակալության տրամադրել <149 Վ>  ՍՊԸ-ին՝ գրադարանի աշխատա​կից​ների և ընթերցողների համար մշակութային և հանգստի կենտրոն ստեղծելու նպատա​կով:

Տ Ե Ղ Ե Կ Ա Ն Ք
<Վարձակալությամբ տարածք տրամադրելու մասին>  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
<Վարձակալությամբ տարածք տրամադրելու մասին> Հայաստանի Հանրապետության կառավարության որոշման նախագծի ընդունման դեպքում ՀՀ պետական բյուջեում նախատեսվում է վարձավճարի 80%-ի չափով եկամուտների ավելացում:
ՏԵՂԵԿԱՆՔ

«Վարձակալությամբ տարածք տրամադրելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        28.09.2016թ.                               թիվ  01/83-5/22690-16 

ՀՀ կառավարությանն առընթեր անշարժ գույքի կադաստրի պետական կոմիտե 
27.09.2016թ.

թիվ   ՄՍ/5210-16
ՀՀ մշակույթի

նախարարություն

19.09.2016թ.

թիվ  01/7.1/4512-16


	Առաջարկվել է.
1. Որոշման նախագծում ամրագրել գույքը վարձակալությամբ տրամադրելու նպատակը:
2. Հիմք ընդունելով ՀՀ քաղաքացիական օրենսգրքի 610-րդ հոդվածի 2-րդ մասը` Նախագծի 3-րդ կետի 8-րդ ենթակետում նշված «պայմանագրից ծագող գույքային իրավունքների պետական գրանցման ծախսերը» բառերը փոխարինել «պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը» բառերով
1.Առաջարկվել է Որոշման նախագծում նախատեսել դրույթ   նեչկայացված նախագծով վարձակալությամբ տրամադրվող տարածքի մաս կազմող 308.9 քառ.մետր մակերեսով տարածքի վարձակալության պայմանագրի լուծման և վարձակալության իրավունքի դադարման պետական գրանցման վերաբերյալ:  

1. Որոշման նախագծի վերաբերյալ դիտողություններ և առաջարկություններ  չկան:

	Չի ընդունվել, 

քանի, որ ՀՀ կառավարության 03.10.2013թ. N 1106-Ն որոշմամբ սահմանված կարգի 11-րդ կետի համաձայն, որով սահմանված է, թե ՀՀ կառավարության որոշումը առնվազն ինչ տեղեկատվություն պետք է ներառի, նման պահանջ նախատեսված չէ:

Ընդունվել է

Ընդունվել է


	2.Որոշման Նախագծում կատարվել է համապատասխան փոփոխություն:

Որոշման Նախագծում կատարվել է համապատասխան փոփոխություն:




